
Unión del Pueblo Navarro (UPN) talde parlamentarioari atxikitako foru parlamentari Cristina López Mañero andreak idatziz erantzuteko galdera egin du, 2023ko aurrekontuetatik 397.649 euroko unibertsitate bekak itzultzeari buruz (11-24/PES-00110). Hona Nafarroako Gobernuko Unibertsitateko, Berrikuntzako eta Eraldaketa Digitaleko kontseilariaren erantzuna:
2020/2021 ikasturtean, Unibertsitateko Zuzendaritza Nagusiak erabaki zuen Telekomunikazioetako eta Digitalizazioko Zuzendaritza Nagusiari eskatzea kontratatu zezan unibertsitate bekak kudeatzeko informazio sistema bat (aplikazio informatiko berria) sortu eta ezartzeko zerbitzua, 2021/2022 ikasturtetik aurrera Unibertsitateko, Berrikuntzako eta Eraldaketa Digitaleko Departamentua arduratuko zelako unibertsitate beka guztiak kudeatzeaz.
Telekomunikazioetako eta Digitalizazioko zuzendari nagusiaren otsailaren 25eko 36E/2021 Ebazpenaren bidez lizitatu eta adjudikatu zen aipatutako lana.
Aplikazio berriekin egiten den bezala, haien aurkezpen eskaera berrikusteko interesa zuten guztiek berrikuspenerako eskaera aurkeztu zezaten ezarritako epea igarotakoan, ofizioz berrikusi zen, UNIBECAS izeneko aplikazio berria erabili zen lehenengo deialdia baitzen.
Ofiziozko berrikuspenean hainbat akats antzeman ziren deialdian jasotako irizpideei dagokienez. Esate baterako, bekak eta beste batzuk kudeatzeko garatutako aplikazioan oker definitu ziren irizpideak, askotariko iturrietatik eskuratutako datuetan koherentzia falta egoteagatik. 
Berrikuspen horren ondorioz, hainbat eskaera antzeman ziren, non ordainketa ebazpenean zegokion zenbatekoa baino gehiago onartu baitzitzaien, guztira 397.649 euro. 
Azkenik, jakinarazitako 344 kasuen banakako jarraipena egin zen, epeak errespetatuz, aintzat hartuta alegaziorik aurkeztu zuten; kasu guztien amaieran ordainketa gutunak bidali ziren. 
Okerrik gabe konpondu da prozesua eta herritarrek oso ondo erantzun dute.
Aurreko deialdian, 2022/2023koan, soilik egon ziren zazpi itzulketa eskaera behin-behineko ebazpenean egondako akatsengatik.
Hori guztia jakinarazten dizut, Nafarroako Parlamentuko Erregelamenduaren 215. artikulua betez.

